
PESTEL TAHLILI – MUVAFFAQIYATLI 
INVЕSTITSIYA QARORLARINI QABUL 
QILISH ASOSI
Shaislamova Nargiza Kabilovna
“Baholash ishi va investitsiyalar” kafedrasi dots.nti, PhD TDIU

Annotatsiya: Mazkur maqolada PESTEL tahlilining muvaffaqiyatli investitsiya qarorlarini qabul qilishdagi ahamiyati tahlil 
qilingan. PESTEL tahlili – bu siyosiy, iqtisodiy, ijtimoiy, texnologik, ekologik va huquqiy omillarni hisobga olgan holda 
biznes muhitini baholashda qo‘llaniladigan samarali vosita hisoblanadi. Har bir omilning roli va ularning investitsiya qaror-
lariga ta’siri o‘rganilgan. Mazkur tahlilning to‘g‘ri qo‘llanilishi orqali bizneslarning kelajakdagi istiqbolli rivojlanish strategi-
yalari aniqlanadi va xavflarning kamaytirilishi ta’minlanadi. Shu bilan birga, investitsiyalarning barqarorligi va samarador-
ligi oshishiga hissa qo‘shadi.

Kalit soʻzlar: PESTEL tahlili, investitsiya qarorlari, siyosiy omillar, iqtisodiy omillar, ijtimoiy omillar, texnologik omillar, 
ekologik omillar, huquqiy omillar, biznes muhiti, xavflarni kamaytirish.

Abstract: This article analyzes the importance of PESTEL analysis in making successful investment decisions. PESTEL 
analysis is an effective tool used to assess the business environment by considering political, economic, social, 
technological, environmental, and legal factors. The role of each factor and its impact on investment decisions are 
examined. By correctly applying this analysis, businesses can identify future development strategies and reduce risks. 
Moreover, it contributes to increasing the sustainability and efficiency of investments.

Key words: PESTEL analysis, investment decisions, political factors, economic factors, social factors, technological 
factors, environmental factors, legal factors, business environment, risk reduction.

Аннотация: В данной статье анализируется значение PESTEL-анализа для принятия успешных инвестиционных 
решений. PESTEL-анализ — это эффективный инструмент, используемый для оценки бизнес-среды с учётом 
политических, экономических, социальных, технологических, экологических и правовых факторов. Рассмотрена 
роль каждого фактора и их влияние на инвестиционные решения. Правильное применение данного анализа 
позволяет компаниям определять перспективные стратегии развития и снижать риски. Кроме того, это способ-
ствует повышению устойчивости и эффективности инвестиций.

Ключевые слова: PESTEL-анализ, инвестиционные решения, политические факторы, экономические факторы, 
социальные факторы, технологические факторы, экологические факторы, правовые факторы, бизнес-среда, сни-
жение рисков.

K I R I S H
O‘zbekistonda iqtisodiyotni rivojlantirish va innovatsion texnologiyalarga asoslangan ishlab chiqarishni 

yo‘lga qo‘yish, xorijiy investitsiyalarni keng jalb qilish va mamlakatda yuqori iqtisodiy o‘sish sur’atlarini ta’min-
lashda ishbilarmonlik va investitsiya muhitini tubdan yaxshilashga e’tibor qaratilmoqda. Respublikaning inves-
titsiya faoliyatini isloh qilish yuzasidan “Mamlakatimizning investitsiyaviy jozibadorligini yanada oshirish va 
qimmatli qog‘ozlar bozorini jadal rivojlantirish”[1] O‘zbekistonning yaqin istiqboldagi ustuvor maqsadlardan biri 
hisoblanadi. Mazkur vazifa ijrosini ta’minlashda mamlakatda ham xorijiy, ham mahalliy investorlar uchun qulay 
bo‘lgan investitsiya muhitini yaratish, bu muhitga ta’sir etuvchi omillarni aniqlash, biznes va investitsiya muhitini 
yanada yaxshilashga qaratilgan ilmiy asoslangan taklif-tavsiyalar ishlab chiqish zarurligini belgilab beradi. 

M A V Z U G A  O I D  A D A B I Y O T L A R  S H A R H I
Iqtisodchi-olimlar tomonidan investitsiya muhitiga ko‘plab ta’rif berilgan. Masalan, A.Vaxabov,  

Sh.Xajibakiyev, N.Muminovlar investitsiya muhiti to‘g‘risida quyidagilarni ta’kidlab o‘tadilar: “Investitsiya muhiti – 
bu xorijiy kapital qo‘yilmalarining qaltislik darajasini va ulardan mamlakatda samarali foydalanish imkoniyatlarini 
oldindan belgilaydigan iqtisodiy, siyosiy, yuridik va ijtimoiy omillar yig‘indisidir. Investitsiya muhiti kompleks, ko‘p 
qirrali tushuncha bo‘lib, milliy qonunchilik, iqtisodiy shart-sharoitlar (inqiroz, o‘sish, stagnatsiya), bojxona rejimi, 
valyuta siyosati, iqtisodiy o‘sish sur’atlari, inflyatsiya sur’atlari, valyuta kursining barqarorligi, tashqi qarzdorlik 
darajasi kabi ko‘rsatkichlarga ega” [2]. 

“Investitsiya muhiti” va “investitsiya iqlimi” sinonim tushunchalar sifatida ishlatiladi. Bu xususda iqtisod-
chi-olimlardan D.G‘ozibekov va T.Qoraliyevlar tomonidan quyidagi fikrlar bildirilgan: “Investitsiya iqlimi juda 
keng ma’noda ishlatiladigan tushuncha bo‘lib, investor tomonidan hisobga olinadigan barcha muammo va mas-
alalarni mujassamlashtiradi. Investor tomonidan ma’lum bir mamlakatga kapital ajratishning qulay va noqulay 
tomonlari belgilanadi, shu bilan bir qatorda, o‘z kapitalini kiritmoqchi bo‘lgan mamlakat mafkurasi, siyosati, 
iqtisodiyoti va madaniyatiga katta ahamiyat beriladi” [3].

Farleks moliyaviy lug‘atida ushbu tushuncha quyidagicha talqin qilinadi: “Investitsiya muhiti – bu investitsi-
yalar amalga oshiriladigan shart-sharoit, ya’ni u makroiqtisodiy ko‘rsatkichlar, siyosiy vaziyat va iste’molchilar 
ishonchi kabi omillarni o‘z ichiga oladi. Investitsiya muhiti investitsiyalarni amalga oshirishda muhim omil his-
oblanadi. Qulay investitsiya muhiti investitsiyalarning o‘sishiga yordam berishi, noqulay muhit esa, aksincha. 
Shuni ta’kidlash kerakki, investitsiya muhiti ba’zi investitsiya loyihalari uchun foydali va boshqalari uchun zararli 
bo‘lishi ham mumkin” [4].

Amerikalik iqtisodchi olim Kempbell R.Xarvey investitsiya muhitiga: “Investitsiya muhiti – bu investitsiyalar 
samaradorligiga iqtisodiy, moliyaviy va boshqa omillarning ta’sir qilishi” [5], deb ta’rif bergan. 

Yuqorida berilgan ta’riflarni umumlashtirib, investitsiyalarning samaradorligini va havfsizligini ta’minlovchi 
hamda mamlakatning investitsiya jarayonlariga ta’sir ko‘rsatuvchi iqtisodiy, siyosiy, ijtimoiy, texnologik, huquqiy 
va boshqa omillar yig‘indisi yoki shart-sharoitlar majmui investitsiya muhitini anglatadi, deb aytish mumkin. 
Demak, investitsiya muhitining mazmun-mohiyatini  anglash uchun davlat yoki firma investitsiya faoliyatiga 
ta’sir etuvchi ichki va tashqi omillarning mazmuni va turlarini o‘rganish maqsadga muvofiq hisoblanadi. Mazkur 
omillarning salbiy ta’sirini pasaytirish investitsiya muhitini yaxshilishga va qulay ishbilarmonlik va investitsiya 
iqlimini shakllantirishga sabab bo‘ladi. Shuningdek, tashqi muhit omillarini baholash kompaniyaning biznes 
muhitini tahlil qilishning muhim bosqichi bo‘lganligi sababli korxonada to‘g‘ri va ishonchli strategik qarorlar 
qabul qilish imkonini beradi. Bugungi kunda tashqi makro muhit omillarini (imkoniyatlarni va tahdidlarni) yanada 
aniqroq va muvozanatli baholash uchun PESTEL, ETOM va QUEST modellaridan foydalanilib kelinmoqda [6].

T A H L I L  V A  N A T I J A L A R
Korxona investitsiya faoliyatiga qator omillar ta’siri aniqlangan bo‘lib, umumiy holda korxonaga ta’sir etuv-

 chi omillarni ikki katta guruhga birlashtirish mumkin: ichki muhit va tashqi muhit omillari.
Korxonaning ichki muhiti korxona nazorati ostida bo‘lgan va uning faoliyatiga ta’sir qiladigan biznesning 

barcha jihatlarini o‘z ichiga oladi. 
Ichki muhit omillariga quyidagilar kiradi:
– korxonaning tashkiliy tuzilishi va korporativ madaniyati, shu jumladan xodimlar o‘rtasidagi munosa-

batlar va ularning mehnatga munosabati;
– boshqaruv va qarorlar qabul qilish siyosati, shu jumladan korporativ qadriyatlar va strategiyalar;
– korxonaning moliyaviy holati va resurslari, masalan, kapital, aylanma mablag‘lar, texnika va texnologi-

yalar;
– biznes jarayonlari, shu jumladan ishlab chiqarish jarayonlari, marketing, sotish va inson resurslari 

(ishchi kuchi va mutaxassislari);
– mijozlar, mol yetkazib beruvchilar, raqobatchilar va boshqa manfaatdor tomonlar bilan o‘zaro aloqa 

qilish usullari;
– korxona tomonidan taqdim etilayotgan mahsulot yoki xizmatlarning sifati va mijozlarga xizmat ko‘rsatish 

darajasi va boshqalar.
Korxonaning muvaffaqiyatli faoliyat yuritishi va maqsadlariga erishishi uchun korxonadagi ichki muhit 

samarali va barqaror bo‘lishi muhim hisoblanadi. Buning uchun xodimlarni boshqarish, jarayonlarni doimiy 
ravishda takomillashtirish, innovatsiyalarni rivojlantirish, kompaniyaning imiji va obro‘ini ko‘tarish va korxona 
brendi to‘g‘risida ijobiy fikrni shakllantirishga e’tibor berish kerak.

Korxonaning tashqi mikro va makro muhiti – bu tashkilot faoliyat yuritadigan va uning biznes jarayonlariga 
ta’sir qiladigan umumiy muhit hisoblanadi. 

1- rasm. Korxona faoliyatiga ta’sir etuvchi omillarning umumlashgan holdagi tasviri1.

Tashqi mikro muhit kompaniyaga ta’sir qiluvchi bevosita omillarni ifodalaydi. Bularga korxonani mahsulot 
va xizmatlar ishlab chiqarish uchun zarur bo‘lgan resurslar bilan ta’minlovchi mol yetkazib beruvchilar, korxona 
mahsulotini sotib oluvchi xaridorlar, bozorda korxona mahsulotlariga o‘xshash tovarlar va xizmatlar taklif etuv-
 chi raqobatchilar hamda davlat, kasaba uyushmalari, jamoat tashkilotlari, ommaviy axborot vositalari kabi 
boshqa manfaatdor tomonlar kiradi.

Tashqi makro muhit kompaniyaning uzoq muddatli strategiyasi va jarayonlariga ta’sir ko‘rsatishi mumkin 
bo‘lgan kengroq tendensiyalar va omillarni o‘z ichiga oladi. Bularga ijtimoiy-demografik tendensiyalar (masalan, 
iste’molchilarning xohish-istaklarining o‘zgarishi), iqtisodiy sharoitlar (inflyatsiya, ishsizlik), siyosiy va huquqiy 
omillar (qonunchilik, soliq siyosati), texnologik o‘zgarishlar (yangi texnologiyalar, raqamlashtirish, innovatsi-
yalar) va ekologik muammolari (atrof-muhitni muhofaza qilish) kiradi.

Tashqi mikro va makro muhitni tushunish va tahlil qilish kompaniyalarga o‘zgaruvchan bozor sharoitlariga 
moslashishga, tendensiyalarni bashorat qilishga va samarali rivojlanish strategiyalarini ishlab chiqishga yordam 
beradi.

Korxona faoliyatiga ichki omillar, tashqi mikro va tashqi makro omillar bilan birga, geosiyosiy, geoiqtisodiy 
va bozor muhiti omillari ham ta’sir etadi. Barcha omillarning korxonaga ta’siri 1-rasmda umumlashtirilgan holda 
ifodalangan.

Tashqi makro muhit omillarini (imkoniyatlarni va tahdidlarni) yanada aniqroq va muvozanatli baholash 
uchun ETOM, QUEST va PESTEL modellaridan foydalanish mumkin. 

ETOM (Enhanced Telecom Operations Map) modeli telekommunikatsiya sohasidagi operatsiyalar va jaray-
onlarni boshqarish uchun TeleManagement Forum (TM Forum) tomonidan ishlab chiqilgan standart asosdir. 
U telekommunikatsiya kompaniyasining muvaffaqiyatli ishlashi uchun zarur bo‘lgan asosiy biznes jarayonlari 
va funksiyalarini tavsiflaydi, kompaniya operatsiyalarini strategik boshqaruvdan operatsion jarayonlargacha 
bo‘lgan qatlamlarga ajratadi. U mahsulot va xizmatlarni boshqarish, mijozlar tajribasini boshqarish, resurslarni 
boshqarish, buyurtmalarni boshqarish va boshqalar kabi sohalarni o‘z ichiga oladi. ETOM modelini qo‘llash 
kompaniyalarga o‘z faoliyatini optimallashtirish, risklarni boshqarishni yaxshilash, taqdim etilayotgan xizmatlar 
samaradorligi va sifatini oshirish, xarajatlarni kamaytirish imkonini beradi. Shuningdek, u barcha sanoat 
ishtirokchilari uchun biznes tilini tushunishni ta’minlaydi, kompaniyalar o‘rtasidagi aloqani soddalashtiradi va 
jarayonlarni standartlashtiradi.

QUEST (Quality, Understanding, Engagement, Success, Time) modeli loyihani muvaffaqiyatli amalga 
oshirishga ta’sir etuvchi omillarni aniqlash va tahlil qilish uchun foydalaniladi. QUEST qisqartmasidagi har bir 
harf mazkur tahlil usulining tarkibini ifodalaydi:

1 Муаллиф томонидан иқтисодий адабиётларни ўрганиш асосида тузилди.

Quality (sifat): mijozlar talablariga va sanoat standartlariga javob beradigan yuqori sifatli mahsulot yoki 
xizmatni ta’minlash.

Understanding (tushunish): Loyihaning maqsad va vazifalarini, shuningdek, barcha manfaatdor 
tomonlarning talablari va umidlarini chuqur tushunish.

Engagement (ishtirok etish): loyihaning barcha ishtirokchilarini maksimal darajada jalb qilish va qo‘llab-quv-
vatlash, o‘zaro samarali munosabatni tashkil etish.

Success (muvaffaqiyat): belgilangan budjet va muddatlarda belgilangan maqsadlarga erishish va 
rejalashtirilgan natijalarga erishish.

Time (vaqt): loyiha vaqtini samarali boshqarish, vazifalarni bajarish uchun qat’iy muddatlar belgilash va 
unga amal qilish hamda tayyor mahsulotni o‘z vaqtida yetkazib berish.

QUEST modeli loyiha menejeri va loyiha jamoasiga loyihaning joriy holatini baholashda, diqqatni talab 
qiladigan asosiy yo‘nalishlarni aniqlashda va loyihani muvaffaqiyatli yakunlash uchun harakat rejasini ishlab 
chiqishda yordam beradi. 

PESTEL modeli bo‘yicha tashqi makro muhit omillari (siyosiy, iqtisodiy, ijtimoiy-madaniy, texnologik, 
ekologik va huquqiy omillar)ning guruhlarga bo‘linishi 2-rasmda berilgan. 

 

 
 

 

 

 

 

 

 

 

 

 

 

 

 

 

 

 

 

 

 

PESTEL модели бўйича омилларнинг гуруҳлари 

глобал сиёсий вазият; 
корхонажойлашган мамлакатнинг ташқи сиёсати; 
мамлакатнинг турли уюшмалар ва жамиятларга аъзо бўлиши ёки аъзоликдан чиқиши (бу ерда 
корхона ўсиши учун кўплаб имкониятлар яширинган); 
давлат даражасидаги ички сиёсат; 
солиқ сиёсати; 
давлатнинг тармоққа таъсир даражаси, унинг тармоққа муносабати; 
давлатнинг хорижий капиталга муносабати, инвестиция жараёнларига таъсир даражаси; 
муайян ҳудудларни давлат томонидан субсидиялаш, ҳудудлар учун қонуний имтиёзлар; 
минтақавий ва шаҳар даражасидаги ички сиёсат; 
маълумотларни ошкор қилиш, икки томонлама солиққа тортишнинг олдини олиш бўйича 
турли давлатлараро шартномалар ва бошқалар. 
 

 
 

Р (political)  
Сиёсий 
омиллар 

 
 

 
Е (economic) 
Иқтисодий 

омиллар 
 
 

ЯИМ динамикаси; 
инфляция даражаси; 
қайта молиялаш ставкаси ва унга боғлиқ банк секторидаги тегишли кўрсаткичлар 
динамикаси; 
миллий валюта курсининг ўзгариши; 
ишсизлик даражаси; 
аҳоли даромадлари динамикаси; 
саноат бозорларининг ўсиши ва тўйинганлиги; 
рақобат даражаси; 
компаниянинг харажатларига таъсир қилувчи қўшни бозорлардаги ўзгаришлар динамикаси; 
саноатда солиққа тортиш схемаларидан фойдаланиш даражаси. 
 

S (socio-
cultural) 

Ижтимоий-
маданий 
омиллар 

 

демографик маълумотлар: туғилиш ва ўлим даражаси, аҳолининг ёш таркиби, миграция; 
аҳолининг турмуш даражаси, кутилган иш ҳақи; 
урф-одатлар ва қадриятлар, белгиланган истеъмол меъёрлари; 
кадрларнинг таълим даражаси, малакаси; 
аҳолининг меҳнат қобилияти ва унумдорлиги. 

Т (technologic) 
Технологик 

омиллар 
 
 

Е (ecologic) 
Экологик 
омиллар 

 

L (legal) 
Ҳуқуқий 
омиллар 

 

илмий кашфиётлар, янги технологиялар; 
патент қонунчилиги ва саноатдаги ўзгаришлар; 
интернет ва мобил технологияларнинг саноатга таъсири; 
рақобатчилар томонидан илмий-тадқиқот ишларига сарфланган харажатлар. 

иқлим ўзгариши, табиий офатлар; 
қайта ишлаш, карбонат ангидрид гази қопланган ҳудуд, фойдаланиладиган ёки таъқиқланган 
материал тенденциялари (масалан, пластмасса) 
экологик сиёсат, атроф-муҳитни ифлосланиши билан боғлиқ қонунлар; 
корпоратив экологик жавобгарлик. 

маълумотлар (ахборотлар)дан фойдаланиш, меҳнат қилиш, экология, интеллектуал мулкни ва 
истеъмолчи ҳуқуқларини ҳимоя қилиш каби қонунлар;  
солиқ қонунчилиги; 
меҳнат ҳуқуқи; 
халқаро ва савдо қоидалари. 

2-rasm. PESTEL modeli bo‘yicha omillarning guruhlarga bo‘linishi2

2 Муаллиф ишланмаси. Изоҳ: турли соҳалардаги корхоналарга турли макро муҳит омилларнинг таъсири ҳисобга олган ҳолда 
омиллар рўйхати аниқланади.

PESTEL modeli orqali tahlil qilishning asosiy maqsadi – tashqi makro muhit omillarining, investitsiya muhi-
tining korxona faoliyatiga ta’sirini o‘rganishdan iborat, bu tahlil asosida korxonaning uzoq muddatli (odatda 3-10 
yillik) strategiyasini shakllantirishga ta’siri tahlil qilinadi.

PESTEL qisqartmasi inglizcha so‘zlardan tuzilgan bo‘lib, quyidagi tashqi makro muhit omillarining korxona 
faoliyatiga ta’siri tahlil qilib baholanadi:

Siyosiy (R – political) omillar;
Iqtisodiy (Ye – economic) omillar;
Ijtimoiy-madaniy (S – socio-cultural) omillar;
Texnologik (T – technologic) omillar;
Ekologik (Ye – ecologic) omillar;
Huquqiy (L – legal) omillar.
Barcha omillarning makro muhit omillari bo‘lishi tasodifiy emas. PESTEL tahlili natijasida korxonaning 

bozordagi o‘rni haqida umumiy xulosalarga ega bo‘linadi. 
PESTEL modeli tahlili ko‘proq tanish bo‘lgan SWOT tahliliga o‘xshab ketadi: avvalo PESTEL matritsasi 

tuziladi, uning hujayralariga korxonaga eng ko‘p ta’sir qiladigan tashqi makro muhit omillari joylanadi. Tahlil 
jarayonida tanlangan omillarning o‘zgarishi va ta’siri bo‘yicha prognozlarga to‘liq javob beradigan korxona 
strategiyasi ishlab chiqiladi.

Siyosiy omillarni tahlil qilishda siyosatning mintaqa darajasida, davlat darajasida va global darajada biznes 
muhitni shakllantirishda muhim rol o‘ynashini hisobga olish kerak. Biror qonunning qabul qilinishi natijasida, 
muayyan biznesni yuritish istiqbollari cheklanishi mumkin, yoki aksincha, korxona uchun yangi imkoniyatlar 
ochilishi mumkin.

Quyidagi siyosiy omillarni doimo kuzatib borish kerak:
– global siyosiy vaziyat. Qaysi davlatlar o‘zaro yaxshi munosabatda, qaysilari o‘rtasidagi kelish-

movchiliklar mavjud yoki qaysi davlatlar harbiy amaliyotlar va siyosiy sanksiyalar maydoniga aylanishi mumkin;
– korxona joylashgan mamlakatning tashqi siyosati;
– mamlakatning turli uyushmalar va jamiyatlarga a’zo bo‘lishi yoki a’zolikdan chiqishi (bu yerda korxona 

o‘sishi uchun ko‘plab imkoniyatlar yashiringan);
– davlat darajasidagi ichki siyosat;
– soliq siyosati;
– davlatning tarmoqqa ta’sir darajasi, uning tarmoqqa munosabati;
– davlatning xorijiy kapitalga munosabati, investitsiya jarayonlariga ta’sir darajasi;
– muayyan hududlarni davlat tomonidan subsidiyalash, hududlar uchun qonuniy imtiyozlar;
– ma’lumotlarni oshkor qilish, ikki tomonlama soliqqa tortishning oldini olish bo‘yicha turli davlatlararo 

shartnomalar va boshqalar.
Iqtisodiy omillar guruhining korxonaga ta’siri haqiqatan ham yuqori bo‘lgani uchun ularni ayniqsa diqqat 

bilan ko‘rib chiqish kerak bo‘ladi. Ularga quyidagi omillar kiradi:
– YAIM dinamikasi;
– inflyatsiya darajasi;
– qayta moliyalash stavkasi va unga bog‘liq bank sektoridagi tegishli ko‘rsatkichlar dinamikasi;
– milliy valyuta kursining o‘zgarishi;
– ishsizlik darajasi;
– aholi daromadlari dinamikasi;
– sanoat bozorlarining o‘sishi va to‘yinganligi;
– raqobat darajasi;
– korxonaning xarajatlariga ta’sir qiluvchi qo‘shni bozorlardagi o‘zgarishlar dinamikasi;
– sanoatda soliqqa tortish sxemalaridan foydalanish darajasi. 
Ijtimoiy-madaniy omillar korxona muvaffaqiyatiga bevosita emas, bilvosita ta’sir qiladi, bularga quyidagilar 

kiradi:
– demografik ma’lumotlar: tug‘ilish darajasi, o‘lim darajasi, aholining yosh tarkibi, migratsiya dinamikasi;
– aholining turmush darajasi, o‘rtacha ish haqi;
– urf-odatlar va qadriyatlar, belgilangan iste’mol normalari;
– kadrlarning ta’lim darajasi, malakasi;
– aholining mehnat qobiliyati va mehnat unumdorligi.
Texnologik omillar texnologik taraqqiyot jadallashgani sari ko‘proq qiymatga ega bo‘lib, uning biznesning 

barcha sohalariga, hatto eng texnologik bo‘lmagan sohalariga ham ta’sir qilish darajasi oshib bormoqda, ularga 
quyidagilar kiradi:

– ilmiy kashfiyotlar, yangi texnologiyalar;
– patent qonunchiligi va sanoatdagi o‘zgarishlar;

– internet va mobil texnologiyalarning sanoatga ta’siri;
– raqobatchilarning ilmiy-tadqiqot ishlariga xarajatlari.
Ekologik omillarga quyidagilar kiradi:
– Iqlim o‘zgarishi, tabiiy ofatlar;
– Qayta ishlash, karbonat angidrid gazi qoplangan hudud, foydalaniladigan yoki ta’qiqlangan material 

tendensiyalari;
– Ekologik siyosat, atrof-muhitni ifloslanishi bilan bog‘liq qonunlar;
– Korporativ ekologik javobgarlik.
Huquqiy omillarga quyidagilar kiradi:
– Ma’lumotlardan foydalanish, mehnat qilish, ekologiya, intellektual mulkni va iste’molchi huquqlarini 

himoya qilish kabi qonunlar; 
– Soliq qonunchiligi;
– Mehnat huquqi;
– Xalqaro va savdo qoidalari.
Turli sohalardagi turli korxonalarga omillarning ta’siri bir xil bo‘lmaganligi sababli, korxona o‘zining faoli-

yatiga ta’sir etuvchi asosiy omillar ro‘yxatini har doim mustaqil ravishda belgilashi lozim.

X U L O S A  V A  T A K L I F L A R
PESTEL tahlilini o‘tkazish korxona istiqbolini to‘g‘ri belgilash va uning rivojlanish strategiyasini ishlab chi-

qishda va demakki, korxona faoliyatiga investitsiya muhitining ta’siri tahlil qilishda muhim ahamiyat kasb etadi, 
ya’ni:

Birinchidan, korxonaning tashqi muhitini, uning imkoniyatlari va tahdidlarini yaxshiroq tushunish uchun 
PESTEL tahlilidan foydalaniladi. Cheklangan ma’lumotlar va subyektiv fikrlarga asoslangan ko‘r-ko‘rona biznes 
yuritish boshlang‘ich loyihalarda, kichik biznesda qo‘l kelishi mumkin, ammo o‘rta va yirik biznesda hamda 
muhim va strategik investitsiya loyihalari uchun puxta va kompleks tahlil o‘tkazilishi kerak. PESTEL tahlilini 
qo‘llash orqali korxona tashqi muhitning imkoniyatlari va tahdidlarini aniqlab, o‘zini kelgusi xatolardan himoya 
qiladi.

Ikkinchidan, korxona strategiyasini belgilash uchun PESTEL tahlilidan foydalaniladi. Hech kimga sir 
emaski, puxta ishlab chiqilgan strategiyaga ega korxona raqobat kurashida ustun bo‘ladi, chunki bunday kor-
xonada bir-biriga zid va qarama-qarshi qarorlar qabul qilinmaydi.

PESTEL tahlilini o‘tkazish korxonaning rivojlanish strategiyasini ishlab chiqishda muhim ahamiyat kasb 
etadi, ya’ni bu strategiyada quyidagilar aks ettiriladi:

– korxonaning kelgusi yillarda amalga oshiradigan harakatlari;
– korxona ishlab chiqaradigan mahsulotlari;
– korxona qaysi hududlarda faoliyat yuritishi;
– korxona amalga oshiradigan investitsiyalar yoki aksincha, tashqaridan jalb qilinadigan moliyaviy 

resurslar miqdori va manbalari.
PESTEL tahlili orqali bozor qanday imkoniyatlarni taqdim etishini tushungan holda to‘g‘ri strategiyani tan-

lash imkoniyatiga ega bo‘linadi. 
Uchinchidan, PESTEL tahlili korxonada makroiqtisodiy risklarni boshqarish uchun kerakli ma’lumotlarini 

taqdim etadi. Mazkur tahlil vositasi makroiqtisodiy risklarni boshqarishda korxonalarga ularning faoliyatiga ta’sir 
qilishi mumkin bo‘lgan tashqi omillarni to‘liqroq baholash imkonini beradi. PESTEL modeli bo‘yicha omillarning 
guruhlarga har birini tahlil qilish korxonalarga potensial tahdidlarni (masalan, qonunchilikdagi o‘zgarishlar, iqti-
sodiy sharoitlarning yomonlashuvi kabilarni) va imkoniyatlarni (masalan, iste’molchilarning afzalliklarini o‘zgar-
tirish, yangi texnologiyalarni ishlab chiqish kabilarni) aniqlash imkonini beradi. 

Investitsiya muhitini PESTEL modeli asosida tahlil qilinishi muvaffaqiyatli investitsiya qarorlarini qabul 
qi lishga asos bo‘ladi. Chunki PESTEL tahlili korxona yoki investitsiya loyihasi ishlayotgan tashqi muhitni baho-
lash va uning muvaffaqiyati yoki muvaffaqiyatsizligiga ta’sir qilishi mumkin bo‘lgan omillarni aniqlash imkonini 
beradi.

